
Аннотатсия; Дарёлар оқимининг йил давомида тақсимланишини 

ўрганиш жуда муҳим илмий ва амалий аҳамиятга эга. Ушбу маколада 

ёритишдан асосий асосий мақсад Зарафшон дарёсининг Раватхўжа ҳамда 

Навойи гидрологик постида ўлчанган оқим миқдорининг йил давомида 

ойлар, фасллар ҳамда турли мавсумлар бўйича тақсимланишини 

ёритиишдан иборат 

Калит сузлар: Дарё, гидрологик пост, дарё окими, декада, ойлар, 

фасллар, мавсумлар бўйича ўрганиш, харорати, атмасфера ёғинлари, 

фоизлар фарқи,  

 

КИРИШ 

Дарѐлар оқимининг йил давомида тақсимланишини ўн кунликлар 

(декада), ойлар, фасллар, мавсумлар бўйича ўрганиш мумкин. Мазкур 

муддатлар бўйича оқимнинг тақсимланиши дарѐнинг тўйиниш манбаларига 

боғлиқ бўлиб, шу дарѐ сув режимининг хусусиятларини ўзида акс эттиради. 

Маълум муддатлар (декада, ой, фасл, мавсумлар) оқимининг йил давомида 

тақсимланишини ўрганишда, уларнинг йиллик оқимнинг умумий миқдорига 

қўшган ҳиссаларини улушлар ѐки фоизларда ифодалаш анча қулайлик 

яратади. 

Юқорида қайд этганимиздек, дарѐлар оқимининг йил давомида 

тақсимланишини ўн кун¬лик (декада), ойлик, фаслий ва мавсумий вақт 

оралиқлари учун ўрганиш мум¬кин. Қуйида, дастлаб, оқимнинг йил да¬вомида 

ойлар бўйича тақсимланишини Зарафшон дарѐсининг Равотҳўжа ва Навоий 

гидрологик постларида 1967-2020 йилларда кузатилган сув сарфлари 

маълумотларини таҳлил қилишдан бошлаймиз ва ушбу йиллардаги экстремал 

сувли йиллар мисолида кўриб чиқамиз. 

Мақсадни амалга ошириш учун ҳисоблашлар, биринчи навбатда 

Зарафшон дарѐсининг Равотҳўжа гидрологик постида кузатилган, кўп сувли 

1973 йил учун бажарилди. Йиллик оқим миқдорининг йил давомида ойлар 

бўйича тақсимланишини аниқлашга оид ҳисоблашлар, ўртача сувли 1991 йил 

ҳамда кам сувли 2020 йиллар учун ҳам бажарилди (1-жадвал).  

Шундан сўнг ҳисоблашлар Зарафшон дарѐсининг Навоий гидрологик 

пости учун ҳам йиллик оқим миқдорининг йил давомида ойлар бўйича 

тақсимланиши ҳам кўп сувли 1993 йил, ўртача сувли 2009 йил ҳамда кам 

сувли 2001 йиллар учун ҳам бажарилди (1-жадвал). 

 

 
Ушбу ҳисоблашлар натижалари асосида Зарафшон дарѐси оқимининг 

йил давомида ойлар бўйича тақсимланиши таҳлил қилинди. 

Ушбу графикларни таҳлил қилишни Зарафшон – Равотҳўжа гидрологик 

пости бўйича кўриб чиқадиган бўлсак,  кўп сувли 1973 йилдан бошлаймиз. 

Графикда кўрсатилганидек, кўп сувли 1973 йилда ойлик оқим ҳажмининг энг 

катта қиймати (26,2%) июль ойига тўғри келди. Ойлик оқим ҳажмининг энг 

кичик қиймати эса 1,3% га тенг бўлиб, февраль ойида қайд этилди.  

Умуман олганда, кўп сувли 1973 йилда июн-июл ойлари оқим ҳажмининг 

катталиги билан ажралиб туради. Ушбу ойларда Зарафшон дарѐсида йиллик 

оқим ҳажмининг 57,5 фоизи оқиб ўтган. Шунингдек, 1973 йилда май ва 

сентябрь ойларида ҳам ойлик оқим ҳажмлари нисбатан катта бўлиб, мос 

равишда, 9,53% ва 11,0% ни ташкил этди. Бир сўз билан айтганда, ушбу кўп 

сувли йилда ойлик оқим миқдорларининг қийматлари июль ойигача бир 

маромда ортиб борган бўлса, ундан кейинги ойларда худди шу тарзда 

камайиб борган (2-расм). 

2-расм. Зарафшон (Равотҳўжа) дарёси оқимининг экстремал сувли 

йилларда ойлар бўйича тақсимланиши 

Юқоридагига ўхшаш натижалар, яъни Зарафшон дарѐси оқимининг йил 

давомида ойлар бўйича тақсимланишининг миқдорий кўрсаткичлари ўртача 

сувли 1991 йил учун ҳам ҳисобланди. Ушбу йилда ҳам, Зарафшон дарѐси 

оқимининг энг катта миқдори (22,5%) июль ойида қайд этилди. Ойлик оқим 

ҳажмларининг йиллик оқим миқдорига нисбатан фоизларда аниқланган энг 

кичик қийматлари қиш ва эрта баҳорга тўғри келди (2-расм). 

Зарафшон дарѐси оқимининг йил давомида ойлар бўйича тақсимланиши 

кам сувли 2020 йил учун ҳам таҳлил қилинди. Ушбу йилнинг олдинги кўп сувли 

1973 йил ҳамда ўртача сувли 1991 йиллардан фарқи қуйидаги ҳолатларда акс 

этади: 1) кам сувли 2020 йилда ойлик оқим ҳажмининг энг катта қиймати 

(19,4%) июнь ойида кузатилган; 2) шунингдек, ушбу йилда қиш ва эрта 

баҳордаги оқим ҳажмлари бир-бирларига яқин бўлиб, 2,68-3,53 фоиз 

атрофида ўзгарган.  

ХУЛОСА 

Хулоса килиб айтганда кейинги навбатда эса Зарафшон - Навоий 

гидрологик пости бўйича натижаларни таҳлил қухталиб ўтамиз. ва бу дарѐда 

ҳам характерли йилларда 16-25 фоиз оқим баҳор ойларида ва асосий 45-65 

фоиз оқим ѐзда оқиб ўтганлигини –жадвални таҳлил қилиш натижасида 

кўришимиз мумкин. Ойгаинг-қуйилиши постида кўп сувли 2010 йили 25фоиз 

оқим баҳорда ва 55 фоиз оқим эса ѐзда оқиб ўтган, ўртача сувли 1992 йилли 

61 фоиз оқим июнь-август ойларида ҳосил бўлганлигини ва кам сувли 1982 

йили баҳорда 25 фоиз, ѐзда эса 45 фоиз оқим оқиб ўтганлигини 6– жадвалда 

кўришимиз мумкин. 

